
Abstract: 
This study aims to shed light on various works that highlight the 

existence of linguistic traces and excerpts attesting to the presence of the 
Amazigh language in ancient historical sources. Adopting a descriptive and 
analytical approach, this paper is structured around three main components. 
The first provides a preliminary overview of the history of the Amazigh 
language, including selected vocabulary items that illustrate its historical 
depth. The second focuses on presenting and describing examples of ancient 
Libyan inscriptions written in Tifinagh, along with recently discovered 
engravings in the Aurès region. The third offers an inductive examination of 
selected historical sources, ranging from pre-Christian antiquity to the 
medieval period, authored by historians and travelers who explored North 
Africa and documented its inhabitants, customs, and languages. The 
overarching objective of this research is to demonstrate the presence of 
linguistic traces of the Amazigh language across different historical sources 
and periods.  
Keywords: Language Amazigh, Ancient linguistic traces, Libyan script, 
Numidia, Travelers. 
Agzul: 

Tazrawt-a, ɣer-s assaɣ yid n leqdicat i yeɛnan timella n tsigar 
tutlayanin n tutlayt tamaziɣt deg  yiɣbula i yemgarden deg talliyin tiqburin n 
umezruy, annetc-a yella-d  ilmend n usemres n tarrayt tagelmant taṣelḍant, 
nettekka deg umahil-a ɣef kraḍ n tgida tigejdanin, tamezwarut d ameslay ɣef 
cra n yisallen n umezruy n tutlayt tamaziɣt ilmend n ubdar n cra n wawalen 
d usbeyyen n usemres-nsen deg talliyin tiqburin; tis sent d abdar d uglam n 

 
*    Ameskar n tmaziɣt 

cra n yimedyaten n tira tamaziɣt taqburt, nefren-d tiyya i yettwafen deg uɣir 
n Wawras; taneggarut teɛna iɣbula i yettwarin deg talliyin tiqburin, seg 
yiseggasen qbel n tlalit almi d talliyin tilemmasin, d abdar n cra n yimedyaten 
seg yiɣbula-a d tmafit n wayen i d-ttawin ɣef yimaziɣen d tmella n tutlayt-
nsen. Iswi n leqdic-a d asbeyyen n tmella n tutlayt tamaziɣt ilmend n yiɣbula 
i yemgarden deg umezuy n Tefriqt n ugafa.  
Awalen isura:  tamaziɣt, tisigar timazrayin, tira talibit, Numidya, 
imguǧǧayen. 
1. Tazwert: 

Tutlayt tamaziɣt d tutlayt taqburt n Tefriqt n Ugafa, tettuneḥsab jar 
tutlayin tixamsinin : Tutlayt taferɛunit, tasamit, talibit (tamaziɣt), takucitikt 
(Omotique), taččadit. Tamaziɣt d tutlayt taqburt i yeddren ald ass-a, teqqen 
ɣer twacult n tutlayin Afroasiatique neɣ amek i asent-qqaren, tutlayin 
tisamiyyin-tiḥamiyyin (chamito-sémitique), iẓuran-nnes ttwellan ɣer 
yigendiden n yiseggasen. 

Tinagiyin1  timezwura n usemres-nnes, banent-d deg tsigar timazrayin 
n tira talibit taqburt i wumi qqaren tifinaɣ taqburt i yersin deg uzemz luhi n 
yigimen n yiseggasen (S.tl), d ayen i d-yemmalen akud-nnes aqbur akked 
teɣzi-nnes tamazrayt. Ttutlayen-tt yimezdaɣ inasliyen n Tefriqt n ugafa, seg 
umalu n tmurt n Maṣer deg temda n Siwa almi d tigzirin tikanariyin ɣer 
ugaraw aṭlasi ; seg ugafa n tmurt n Lmerruk d Lezzayer almi d anẓul n tmura 
n Nniǧer d Mali. Tamaziɣt tewwi-d akud d ameqqran nettat d tutlayt n 
teywalt, n yidles akked tmagit, akked ma tella tezrirt tusridt n tɣermiwin n 
tfiniqt, taṛumanit, taṭurkit, taɛrabt akked tefransist, maca teqqim tedder s 
tmentilt n uṣiweḍ imawi jar n yilsawen n yiɛeggalen-nnes s ggut n tewsatin 
tiseklanin am : tamedyazt, tumgisin d tmucuha timensayin, aẓawan d ccna 
akked wansayen d tesbirin n yiɣerfan-nnes. 

Deg tikli n umezruy, tutlayt tamaziɣt, tella ur tewwi ca lḥeq-nnes ɣer 
yiwunak isertanen n tmura n tefriqt n ugafa. Maca, teqqim tettirar tamlilt d 
tusligt deg tudert tanmettit d tdelsant n temnaḍin timazɣawalin. Imir-a, tenta 
tḍeffer abrid n usenṣeb aɣelnaw, deg tmurt n Lmerruk aseggas n 2011, tamurt 
n Lezzayer deg 2016, twella d tutlayt tunṣibt tgara n tutlayt taɛrabt, tuc-d 
isurifen igejdanen deg useḥbiber ɣef tgemmi tarangant. 

 Deg umezruy-a ukk, iɣef tɛedda tutlayt tamaziɣt, iswi-nneɣ agejdan 
iɣer nexs ad naweḍ, d asbeyyen n tmella n tsigar timaziɣin d tutlayt-nsen deg 
leqdicat imenza n yimguǧǧa, d yya i yetteffɣen ɣer tmura n umaḍal, deg 
talliyin tiqburin.  

Deg umagrad-a ad neɛreḍ ad d-nerr ɣef usteqsi-a agejdan : 
- Amek i d-ttwabedrent tsigar tutlayanin n tutlayt tamaziɣt deg 

leqdicat n yimazrayen n talliyin tiqburin ?  

Deg leqdicat n yimazrayen n talliyin tiqburin, yettwabder-d s 
waneqqaḍ usentel n tmaziɣt d yimaziɣen, imi ineggura-a, llan tteddren deg 
wakud-idin, s tazzert d wassaɣen i ten-yeqqnen d yiɣerfan-yyiḍ, ǧǧin-ten ad 
ttwassnen, Hérodote, yuri-d fell-asen ilmend n umennuɣ n yigrikiyyen d 
yiṛumanen, Sallust, yuri-d fell-asen ilmend n umennuɣ n yiṛumanen mgal n 
ugellid amaziɣ Yugerten. Seg tama tict, imaziɣen sɛan tirmit deg usnulfu n 
tira i yiman-nsen, qqaren-as Tifinaɣ, rni ɣer-s, amawal amerkanti i 
yettwellan ɣer yigimen n yiseggasen deg umezruy.  

Bacan ad d-nerr ɣef usteqsi-nneɣ, nettekka ɣef terrayt tagelmant d 
tselḍant. Deg tazwara, neɛreḍ ad d-nebder askan n yisurifen imenza n 
tesnawalt tamaziɣt deg talliyin tiqburin; nettekka ɣef yisental i yemgarden 
deg leqdicat-a am: Afran n cra n wawalen i yettwassnen deg temnaḍin i 
yemgarden deg Tefriqt n ugafa d usbeyyen n tmella-nsen deg talliyin 
tiqburin, abdar n cra n yiɣiduden i yettwafen deg temnaḍt n Wawras d uglam-
nsen, aktay n yidlisen iqburen n yimnadiyen iberraniyen, iɣbula i d-ǧǧin 
yiminigen ɣef tmurt n Tefriqt n ugafa akked yisallen i d-ucin ɣef yigduden d 
leɛrac i d-ufin, seg yimura-a ad d-nebder: (Hérodote “484, S. tl”, Strabo “63, 
S. tl”, Sallust, “86, S. tl”, Ibn-hawqal “1004, tl”, Al-bakri “1014, tl”, Hassan 
el-ouazzan “1488, tl”... Nefren-d iɣbula i yellan ttwasuqlen ɣer teɛrabt seg 
tutlayin tinaṣliyyin bac ad ten-negzu, seg-sen ad d-nebder (Taflawt n 
tmurt: ضرلأا ةروص  n Ibn Hawqal, Tiflawin n yifgan: میلاقلأا روص  n Al-Istikhri, 
Aglam n tefriqt: ایقیرفا فصو  n Hassan Elouazzan...atg), ad nerni ad neḥrez 
inumak n tinawin i d-nettekkes bac ur ttbeddalent ca; deffir ma ad nexdem 
tasleḍt, ad d-nebder iferdisen imawalanen d wayen i d-yemmalen timella n 
tutlayt tamaziɣt deg yiɣbula.a  
2. Awal ɣef tutlayt tamaziɣt 

 Imaziɣen kkren-d ɣer tama n yiɣerfan iɣermawen am: Ifiniqen, 
igrikiyen, iferɛunen ...atg, daya i d-yesselfan assaɣen imutlayen jar-asen-d, 
tafurekt-a i wumi semman : (Chamito-sémitique) neɣ taḥamit-tasamit, amek 
i t-id-yenna Tidjet M : «S umata, iban deg tilawt belli tamaziɣt d tutlayt i 
yeqqnen ɣer twacult taḥamit-tasamit, deg wannect-a, tebḍa ider amawalan 
imezdi d tutlayin-teyyiḍ, yesɛan tict n twacult tasnilsant»2 (TIDJET, 2019, P. 
03).  

Ma d Ali Amaniss, seg tama-s, yenna-d belli awal Berbère 
(Tamaziɣt), imi ssawalen s tefransist “tamazirt” s usekkil /r/, d tutlayt 
tagmurt3 deg tefriqt n ugafa, yessawal-itt ugdud mi qqaren “Imaziɣen”  
(AMANISS, 2009, p. 03). 

Tamaziɣt, teddes ɣef ugar n tmeslayin, tineggura-a rsint ɣef tallunt 
tarakalant d tameqqrant nezzeh, teṭṭef-d seg tmurt n Maser deg usammer, 

alama d tigzirin Tikanariyin deg umalu, seg ugafa n Tefriqt alama d tamurt 
n Burkina Fasu deg unẓul. 

Sdat n tiwɣi n yinselmen ɣer tefriqt n ugafa, tamaziɣt tettuɣ teṭṭef 
tajuma-a tarakalant tistaɛ, maca, ass-a tegra-d deg ṭam (08) n yiwunak berk: 
Tamurt n Merruk, Lezzayer, Mali, Nijer, Tunes, Libya, Maṣer d Muriṭanya.  
(HAMEK, 2012, p. 58). 
3. Tisigar n tira talibit (tamaziɣt) taqburt 

Tira talibit taqburt i wumi qqaren Tifinaɣ4, tennulfa-d deg tefriqt n 
ugafa, d tira i yettwellan ɣer yigimen n yiseggasen uqbel n tlalit. Ass-a, 
nettaf-itt-d deg yal tikelt deg yizeṛwan, ifran akked yinilen, d izamulen, 
smersen-ten yimezdaɣ n temnaḍt n Tefriqt n ugafa bac ssenfalin ineḍruyen i 
yemgarden deg tmeddurt-nsen. ɣef wammin i d-yebder )ةحفص ،1985 ،ناھیج 
(38 belli tettwaf-d ɛad, deg yicaren n yiferɛunen, deg cra n uɣidud5  i wumi 
semman : « aɣidud n Tiḥnu », deg wadeg i wumi qqaren « Abidus », yesɛan 
azal n 4000 n yiseggasen (S. tl). 

Tira n tfinaɣ, tezmer ad tettwari seg tama tafusit ɣer tẓelmaḍt, ma 
tegla-d yid-s tfiniqit ; ammin i nezmer ad tt-id-naf seg tama tazelmaḍt ɣer 
tfusit ma tella-d ɣer tama tlaṭinit, ma tekka-d i yiman-nnes, ad tili seg usawen 
ɣer uksar  (BASSET, 1959, p. 175). 

Jar yimnadiyyen i izerrwen ɣef yiɣiduden n tfinaɣ, amnadi arumi 
Chabot6  i d-yessufɣen asuneḍ-nnes ameqqran deg useggas 1940, yegmer-d 
deg-s luhi n 1120 n yiḍrisen iqburen n tfinaɣ, tuget-nsent kkant-id deg ugmir 
jar asammer n tmurt n Lezzayer d umalu n Tunes. 

Aɛraḍ amezwaru n tɣuri n yizumal d yisuniɣen-a n tfinaɣ, yella-d deg 
yiseggasen n 1631, s ɣer umgaǧǧu Thomas Dakrosse i yewwin cra n usuniɣ 
n tfinaɣ i umsenzik Peirese i yentan azraw-nnes srid. S idin ɣer-s, deffer n 
sent n tasutin, yusa-d unmastan aneglizi Thomas Reade, yerẓa-d cra n uɣidud 
seg tmurt n Tunes, yettwassnen ass-a s uḍris n Dugga, ur yuci al imir deg 
usalay n Lundun ddaw wuṭṭun (494-495). 

Deg tallit n temharsa, tegget tukerḍa n yiɣiduden n tfinaɣ s ɣer 
yiserdasen irumiyen, jar-asen amatu Faidherb deg useggas n 1867, yegmer-
d gut n yiɣiduden n tfinaɣ seg yiɣiren n Ɛennaba d Suq Hras )34 ةحفص ،مناغ(  
ineggura-a ssufɣen-ten ɣer tmurt n Fransa, qqimen deg yisalayen d 
tesdawiyin. 
3.1 Cra n yiɣiduden n unẓul n Qsenṭina (Awras) 

Jar yimedyaten i d-nebder seg uɣbalu n Chabot, sent n twudam n 
yiɣiduden i yettwafen deg waɣir n Wawras s telqi deg temnaḍt n Yimedɣasen 
d Tseryant. (Ẓer tudemt 1, 2). 

Aɣidud amezwaru, d win i yufin deg temnaḍt n Imedɣasen, yettwari 
deg tqennuct d tameqqrant i yettwanejren seg uẓru, yesɛa sḍis (06) n yizriren 
n tira talibit taqburt, ilmend n tewlaft-nnes tettban tira-nnes tus-d seg tama 
tanijit ɣer tama taneddit, isekkilen-nnes banen rni ttwarin-d s tlaṭinit s ufus n 
yimnadiyen ifranṣiyen, seddew-nsen yettwasuneɣ uɣeṛsiw d ameqqran, ur 
iban ca matta d ṣṣenf-nnes. Imir-a, txuṣṣ tmafit n unamek n wayen i d-
yettwarin, ad teqqim ɣer yimussnawen n tsenzikt. 

Aɣidud wis sen, d win i yettwafen deg temnaḍt n Tseryant, yettwari 
deg tezṛut, yella wayen i iruḥen seg-s s tmentilt n yisfernen igamanen neɣ n 
yimdanen, yesɛa tẓa (09) n yisekkilen n tira talibit taqburt, isekkilen-nnes 
ttwasuqlen ɣer tlaṭinit s ufus n yimnadiyyen ifranṣiyen, ṣṣenf-a n uɣidud 
yuɛer bac ad fetken anamek n yizumal-nnes, d leqdic n yimussnawen n 
tsenzikt, maca yemmal-d tiɣzi n umezruy d tɣerma n yimezdaɣ n temnaḍt-a 
deg usnulfu n tira. Azgen ameqqran n yiɣiduden-a, wwin-ten ɣer yisalayen 
n beṛṛa deg tmurt n Franṣa deg wakud n temhersa tafranṣist. 

Ma deg wayen yerzan tifin n yiseggasen-a ineggura, deg yiɣiren n 
Wawras, ad d-nebder, aɣidud i d-jebren deg temnaḍt n Tseryant deg useggas 
2018 (Ẓer tudemt 3). Ternid-as aɣidud n tfinaɣ i d-ufin deg uɣir n Lemsart 
deg useggas n 2024. (Ẓer tudemt 4). 

Aɣidud i yufin deg temnaḍt n Seryana, yettbeyyan-d belli icaren i 
yellan deg temnaḍt-idin, maci ad ten-netteqqen ukkel ɣer tɣerma taṛumanit, 
maca tettbeyyan-d belli adeg-idin yettaweḍ ɣer wakud i yellan d aqbur ugar, 
mani imezdaɣ n temnaḍt-idin, wwḍen deg teɣzi n umezruy ɣer yixef n 
tɣerma, annect-a d asnulfu n tira. Ma deg talɣa-nnes, aɣidud-a, yeddes ɣef 
kraḍ n yizriren n tira talibit taqburt i yellan tettwassen deg ggut n temnaḍin 
n Tefriqt n ugafa, azrir amezwaru deg-s Semmuṣ (05) n yisekkilen, ma d wis 
sen deg-s ṣṣa (07) n yisekkilen, ma d azrir wis kraḍ, ur iban ca nezzehs 
tmentilt n yisfernen n tgama d yimdanen. Aneggaru-a yettwari deg tezṛut i 
yesɛan tizzegret n 141 (Sm) d tirrawet n 54 (Sm); tira-nnes tus-d seg tama 
taẓelmaḍt ɣer tama tafusit, ald imir-a tettraja yya i yessnen deg tsenzikt d 
yicaren bac ad d-fetken izumal-nnes. 

Ma d aɣidud i yufin deg temnaḍt n Lemsaret, yesɛan azal d ameqqran 
deg umezruy n temnaḍt, yeddes ɣef kuẓ (04) n yizriren n tira talibit taqburt i 
yettwassnen deg Tefriqt n ugafa deg tallit tanumidit, ammek i yettban, tira-
nnes tus-d seg tama taẓelmaḍt ɣer tama tafusit, sen n yizriren imezwura ur 
banen ca nezzeh s tmentilt n yisfernen igamanen, ma d azrir wis kraḍ yesɛa 
ṣṣa (07) n yisekkilen, ula azrir wis kuẓ yesɛa ṣṣa (07) n yisekkilen. Deg 
tizzegret-nnes ad yili luhi n 120 (Sm), d tirrawet n 50 (Sm). Imir-a yella 
uɣidud-a deg usalay n tmezdayt n yidles d tẓuri n Lwilayet n Xencla.       
4. Tinawin n cra n yimazrayen d yimguǧǧa ilan assaɣ d Tmazɣa 

 Ibdaren imenza ɣef yimaziɣen d tmaziɣt s umata, tella-d s ufus n 
yimazrayen d yimguǧǧa i d-igellmen tarakalt d yiɣerfan n yidisen n tmura n 
umaḍal, jar-asen ababat n umezruy, Hérodote i d-yewwin awal ɣef leɛrac n 
yimaziɣen n tefriqt n ugafa, deg tasut tis 04 S. tl. 

Amek i d-yenna El-Khashim, ɣef umazray-a, yellan tadra d temnaḍt n 
Halikarnasus, ur iban ca melmi i ilul, maca deg wayen i d-yettwabedren deg 
yidlisen n umezruy, d win ilulen deg useggas 484 (S.t), d amenzu i d-yuran 
ɣef umezruy n tedyanin d yineḍruyen i yemgarden deg umaḍal  ،1967 ،میشخلا(

)10 ةحفص . 
Ma deg tasut tamezwarut S.tl, ufraren-d sen n yimazrayen deg tallit-a, 

amazray aṛumani Sallust akked umazray agriki Strabo. Amek i yella lḥal, 
amezruy yettari-t win yernan mačči d win yettwarnan, ɣef waya ad d-naf deg 
tugget n yibdaren n Sallust ɣef uɣref amaziɣ, llan-d s wudem uzdir, deg 
umedya ibeder-iten s wawal “imezdaɣ n yifran”, “ttlusen iglimen”, “ttetten 
aksum n yimuḥucen”, sɛan tafekka d tuḥrict,ur ttaḍnen ca yerni xḍan seg 
yiɣerfan i yegguren ɣef yiṣuḍaf iɣermanen atg.7 Tira n umazray-a ɣef 
yimaziɣen, meḥsub tella-d deg tallit n ṭṭraḍ n Yugerten mgal n yiṛumanen, 
mani i d-yebder ɣef yiɣerfan d cra n yismidgen n tmazɣa am : Ijitulen 
(Gaetuli), Ilibiyyen, lmur (Mauri), Tafriqt, Numidya, Sirta, Muritanya, 
Zama, Tala, atg. 

Ma d amazray agriki Strabo i lulen deg useggas n 64 S.tl, jar yidlisen-
nnes i yettwassnen ɣef trakalt yeddsen 17 n yidlisen ideg yeglem amenẓaw 
n Europe, Asia d Tefriqt n ugafa, taneggarut-a iɣef d-yewwi awal, ibder-d 
iɣerfan-nnes s wawal Iɣerfan imawrusiyyen ( ةیسورواملا بوعشلا ) s tegrikt neɣ 
Imawriyyen ( ةیروام ) s trumanit, d aɣref izedɣen adrar n Waṭlas  ( نوبراتس , 2017, 
p. 390) 

Deg tassut tis 9, yebḍa umrakal afarisi i wumi qqaren Al-Istikhri 
imaziɣen n tefriqt n ugafa d Wandalus ɣef sent n taggayin; Lbutr d Lebranes, 
yal taggayt, yebder-d leɛrac imeẓẓyanen d terfiqin iɣef teddes.  )يرخطصلاا، 

)44 ةحفص ،1927 .  
S din ɣer-s, deg tassut tis 10, ufraren-d sen n yimazrayen inselmen, 

Iben Ḥewqel (943 tl) d Lbekri (1030 tl). Amezwaru, yettwassen s udlis-nnes 
Tugna n tmurt ( ضرلأا ةروص ), igellem-d deg-s s telqayt, timura d tulmisin 
tirakalin-nsent. 

Deg wayen yerzan, abdar n yimaziɣen, yekti-ten-d s wawal ( ربربلا ), 
ibeyyen-d belli tuget n tɣermin ttwazedɣent s leɛrac n yimaziɣen8, jar-asent 
; Berqa, Serta,  atg. Ma  deg wayen yerzan tutmlayt-nsen, ur d-yewwi fell-as 
awal. 

Ma d wis sen, d Lbekri “1040, tl”, i d-yemmeslayen deg udlis-nnes, i 
wumi isemma ( برغملاو ایقیرفا ركذ يف برغملا ) ɣef tadra n uɣref amaziɣ, mani i 

yerra tadra-nsen ɣer ugellid Jalut deg tmurt n Falasṭin, asmi i yettwarna 
uneggaru-a s ufus n Dawed, ṭṭfen-d abrid ɣer tefriqt n ugafa, yerni yutlay-d 
ɣef leɛrac n Tefriqt n ugafa, amedya: Leɛrac n Fès d Seljemasa, leɛrac n 
Mesmuda, akked yya n Hewara i d-yezgan deg Awras ( يركبلا , 2003, p. 180).  

Yutlay-d ɛad ɣef yiɣerfan n yimaziɣen, ibder-d leɛrac imeqqranen jar-
asen : Hewwara, Znata, Ḍerrisa, Nefzawa, Kutama, Lewwata, Ɣemmara, 
Mesmuda, Meznata, Sedina, Zriǧen, Senhaǧa, Mejkasa, Waklan... atg ( يركبلا , 
2003, p. 227). Maca ad teqqim turda-nnes d tamexṣust, acku yeqqen leɛrac 
n Tefriqt n ugafa ɣer tmurt n Beṛṛa, taneggarut-a ur tt-qbilen ca waneqqaḍ n 
yimazrayen, deg-sen Ibn-Khaldoun. 

 Ma deg tassut tis 14, ula d nettat tettwassen s kraḍ n yimyura, Ibn 
Battuta (1304 tl)  d ubabat n tesnamettit Ibn Khaldoun (1332 tl) akked 
umazray imi qqaren Hassan El-ouazzan (1526 tl) 

Ibn Battuta, d ameggaǧǧu ameqqran, yettwassen s tuffɣiwin-nnes deg 
yidisan n tmura n umaḍal, Yegma-d deg twacult n yimussnawen n tesreḍt 
tineslemt ; asmi yewweḍ 21 n yiseggasen, iwella icehhel trugi d tuffɣa ɣer 
tmura n berra, trugi-nnes tamezwarut tella-d ɣer Mekket deg useggas n 1325 
(tl). 

Tugta n tuffɣiwin-nnes, ttwasduklent deg yeǧǧ n uɣbalu: «  راظنلا ةفحت
راصنلأا بئاجع و راصملاا بئارغ يف ». Yekti-d Iben Beṭṭuṭa deg tuffɣiwin-nnes, 

cra n tsigar d tenfaliyin timutlayin ɣef tamaziɣt, jar-sent tin n Ṭṭurk, mani i 
d-yufa cra n uqewwar i wumi semman Baba Selṭuq, asmideg-a, i yesɛan yeǧǧ 
n usileɣ akked tmaziɣt, maca nehni ttsusran /b/ s tuffayt ( يجنطلا , 1997, pp. 
97-100). Talɣa n usmideg-a, tella ula ɣer yimaziɣen, s uzwir baba/yemma, 
am : Baba Dris, Baba Musa, Yemma Guraya, Yemma Timeẓrit, atg. 

Rrni i wa, aglam-nnes i gut n yidgan deg tefriqt n ugafa, ladɣa tamnaḍt 
n Sus, tamnaḍt-a tamazɣawalt, yessemrasen iles-nnes deg yiseqquma d 
yisiharen,  yettwassnen s tebɣest n imawlan-nnes.  

Ma d Ibn Khaldoun seg tama-nnes, yemmeslay-d deg yixef akemmali 
seg udlis-nnes ( ربعلا ), ɣef umsebḍi n leɛrac d twaculin n yimaziɣen, ixef-a 
iwumi isemma ( ربربلا رابخا يف ثلاثلا باتكلا ). 

Aneggaru-nsen deg tasut tis 15, imi qqaren Hassan El-ouazzan, 
yutlay-d ɣef tutlayt n yimaziɣen s timmad-nnes deg udlis-nnes i yellan yus-
d s ddew n uzwel : aglam n tefriqt « ایقیرفا فصو », yebḍa-t ɣef 09 n yiḥricen, 
yeglem-d deg-s s telqayt tiɣermin d yidurar d yidgan d yiṣuḍaf n yigduden d 
tesbirin almi ur yeǧǧi ca akked d tɣawsa i yellan tezmer ad tettwassen. 

Netta seg yya i yeqqnen imaziɣen d tutlayt-nsen ɣer uẓwer afriqi n 
tmurt n tefriqt n ugafa mani d-yenna : «igduden-aya ssemrasen tict n tutlayt, 
ucin-as isem : «Awal amazigh», semman-as waɛraben d yiṛumanen « tutlayt 
tabarbarit», nettat d tutlayt tanaṣlit n Tefriqt n ugafa i yellan temgared ɣef 

tutlayin teyyiḍ; ma d cra n wawalen n teɛrabt i tt-yudfen[…], sbeyynen-d 
yyiḍ belli imezdaɣ ifriqiyyen yettwella uẓwer-nsen ɣer «ssabaiyyin, نییئبسلا », 
ineggura-a d imezdaɣ n tmurt n Lyaman, ma d ayet bab n tedmi i ixalfen 
qqaren-d belli awalen-a, usin-d s tmentilt n ukcam n waɛraben ɣer Tefriqt n 
ugafa09»  (34 1983 ةحفص ،  . ،نازولا دمحم نب نسحلا(

Ihi, ammek i nẓeṛṛ deg wumuɣ n yiɣbula i iɛeddan, imezdaɣ n tefriqt 
n ugafa imi qqaren « imaziɣen » sɛan tulmisin tidelsanin d tmettiyyin i yellan 
ttnuḥsabent d tinaṣliyyin-nsen, ma d tutlayt-nsen « tamaziɣt » tesɛa azal deg 
yiɣbula iqburen d yimiranen, bedren-tent-d  yimyura n talliyin tigelsanin 
akked tlemmasin deg yiɣbula-nsen, ihi timella n tutlayt tmaziɣt tella-d seg 
zik deg tilawt.  
5. Cra n yinaktiyyen n tmaziɣt jar zik d yimir-a 

Deg umur-a, neddem-d cra n wawalen i yettwassen nezzeh jar 
yimaziɣen, ttwasemrasen deg temnaḍin i yemgarden deg Tefriqt n ugafa. 
Neɛreḍ ad asen-d-neg tasleḍt tzgerkudant, ad nẓer mani d iɣbula ideg ttwarin 
d wamek i ten-d-bedren yimura n zik, waya, d asbeyyen n teɣzi n umawal 
amaziɣ deg talliyin tiqburin. 

- Awal (Maziɣ/berbère/ ربربلا ) 
Awal Amaziɣ [maziɣ], i d-yemmalen amdan n Tefriqt n ugafa, seg-s i 

d-yekka wawal Tamazɣa (d tamurt n yimaziɣen). Yettwabder-d deg teglest 
s ɣer cra n yimazrayen d yimura, jar-sen : Amazray Hirodout i d-yektin awal 
n Maziɣ s cra n talɣiwin yemgaraden am : Mazices, Mazyes, Tikwal  
Mazakes s tagrikit ( بیوذلا , 2003, p. 129). Imnadiyyen wid izerwen tigmuẓar 
n wawal tthennan belli awalen-a d tasenfelt n wawal Maziɣ neɣ Amaziɣ. 

- Awal : mass 
Awal Mass, d awal i yettusemrasen ass-a s tuget s ɣer yimziɣen, 

meḥsub d win i d-yemmalen aḥebber d uqader. Yebder-d Meouak Mohamed, 
deg umagrad-nnes isallen ɣef usegzi d usemres n wawal-a, s tamawin i d-
yuca Hanoteaux deg tantala n yimuhaɣ : Awal mess agdazal-nnes 
“monsieur” deg tefransist, “ دیس ” deg teɛrabt. ; ammin i yettusemras i usuter 
s ɣer Yellu s tenfaliyin “mess-i, mess-ineɣ” s unamek Sidi-tneɣ  neɣ Rebbi-
nneɣ  (MEOUAK, p. 381). Awal-a, d aqbur, yettuɣ yettusemras amzun d 
azwir i irennun i yisem n ugellid neɣ n win iɣer yella wazal. Yezmer ɛad ad 
yesɛa assaɣ d wawalen iqburen s talɣa : Maskula, Masmuda, Massil, Mazisil, 
atg. 

- Awal Ifri 
Awal n tmaziɣt “Ifri, ifran, iferyan” s talɣa n usemẓi “tifrit, tifratin”, s 

unamek ; lɣar, ṭṭaq, amxuj ameqqran deg uẓru neɣ deg udrar. 



041X                 -ISSN: 2437 ايجولوبو()نأ ةلجم    

E-ISSN:2588-2325                 2025 ةنسلا 02 :ددع 11 :دلجم     
 

 323 

Gut n temnaḍin yuɣen isem-a n Yifri, am : Ifran n Ayt Zeɛɛuq deg 
Temsunin, Ifri n Lebleḥ deg Uddar n Teslit, Ifri n Lmeḥmel deg Tizi n 
lɛabed... atg. Ma seg tama n tigmuẓert n wawal, nnan-d yimazrayen, belli 
asmideg “Tafriqt” yekka-d seg wawal “Afra” i yesɛan tadra akked wawal 
“Ifri”, yettwabder-d wawal-a i tikkelt tamezwarut deg talliyin n ṭṭradat jar  
yirumanen d yiqerṭajen deg yiseggasen 146 S.tl, taneggarut-a qqaren-as ṭṭraḍ 
wis kraḍ abuniqi, din a temḥa Ṛuma Tamurt n Qerṭaj. Llan yyiḍ, tthennan 
belli awal Afra d awal ayucan i yeqqnen ɣer tyakuct talibit “Ifru” neɣ “Ifri” 
sdat ma ad t-ddmen yiṛumanen s wawal n tlaṭinit “Africa” neɣ  “Dea Africa”. 

- Awal Tala 
Irem-a, yettwasentem deg teglest, ladɣa deg tullizin n ṭṭraḍ n Yugerten 

: THALA (Pellegrin, 1949, p. 66). Aẓar n wawal tala, nettaf-it-d ass-a 
meḥsub deg wawalen yurzen ɣer waman, (L) : {tala, llil, alili, ilel, ill, masil, 
...}, ihi, ulac win ad inekren belli timella n tutlayt tamaziɣt tettuɣal ɣer 
talliyin tiqburin nezzeh. 
6. Tagrayt  

Ɣef uneggaru, nuf-d belli tutlayt tamaziɣt d tutlayt taqburt mazal-itt 
tedder ar imira9 . Tella-d deg tsigar tiqburin n yisuniɣen i d-ǧǧin yimezwura, 
teṭṭef s umata deg tmura n Tefriqt n ugafa; amek i d-neẓra s nnej, ula deg 
wakud n yimir-a, yal tikkelt ad afen isuniɣen deg temnaḍin i yemgarden deg 
tmura-nneɣ, amedya d sent n telwiḥin ideg tella tira n tmaziɣt s usekkil n 
tifinaɣ taqburt i yellan ttwafent deg tmurt n Wawras, tineggura-a ttrajant way 
ad asent-yeksen afrayen, awalya imazrayen d yimusnilsen ad d-yucen tasleḍt 
i yiḍrisen-nsent, ad d-ssergen azal-nsent.  

Deg yiɣbula n yimazrayen d yiminigen iberraniyyen, ad d-naf isallen 
i d-ttuččen ɣef yimaziɣen d umezruy-nsen, yeɛna berk d uglam d umeslay 
ɣef leɛrac-nsen imeqqranen s umata am: Llibu, Ilibiyyen, inumiden, lmaksis, 
lmur… seg-idin ttawin-d ɣef tmetti-nsen d wayen iseg ttwassnen d irmad n 
tmeddurt-nsen am: imennuɣen, assaɣen-nsen d yiɣerfan i ten-d-iwalan, 
ṭṭbiɛet-nsen d wamek i ten-zeṛṛen…Tugta seg yimazrayen-a yebder-d belli 
imaziɣen sɛan tutlayt-nsen weḥḥed-sen, maci am tutlayin i yettwassnen deg 
wakud-idin am: Tafiniqt, taṛumanit, tagrikit, ttutlayen-tt jar-asen, ur 
izemmer ca yeǧǧ d aberrani ad asen-yefhem ḥaca ma yella win tt-ilemden 
neɣ win yesɛan tirmit ad asen-d-yessuqel.  

Nezmer ad d-nerni cra n tayunin timawalanin i icudden ɣer tgama d 
yismawen n tmura akked cra n yismawen n temdinin d tɣermiwin, seg tama 
tict, yella mani ad tafed ismawen-a qqimen-d ddren almi d ass n wass-a am: 
Sirta, Siga, Iyul, Fas, Aṭlas…, yella win i ten-yettwalan d iferdisen i yesɛan 
azal d ameqqran deg tezrawin timazrayin d tmawalanin ad aɣen-iɛawnen ad 
negzu tutlayt tamaziɣt.  

Ihi, iɣbula imzrayen-a d iferdisen i yesɛan azal d ameqqran deg uskay 
n tutlayt tamaziɣt, ama deg wayen i yeɛnan asebɣer n umawal amaziɣ neɣ d 
ayen i d-yemmalen tamekti tamazrayt n tutlayt akked umhaz n wayen i as-d-
izellin awal-ya deg taɣult n tesnawalt.  

Tifelwin d talɣiwin 
 

Tudemt 1. Aɣidud n Yimedɣasen 
 

 
 

 
 
 
 
 
 
 

Aɣbalu : CHABOT. J-B, 1941, 179. 
Tudemt 2. Aɣidud n Tseryant 

 
Aɣbalu : CHABOT. J-B, 1941, 179. 

Tudemt 3. Aɣidud n Tseryant 

 
https://www.aps.dz/ar/regions:  baluɣA 
Tudemt 4. Aɣidud n Lemsart 

https://www.aps.dz/ar/regions

.https://ultraalgeria.ultrasawt.com:  baluɣA 

Tinebdar : 
 

1   Tanagit= témoignage. 
2   « Il est généralement bien admis que tamazight est une langue apparentée 
à la famille chamito-sémitique. En cette qualité elle partage un fond lexical 
commun avec les autres langues de la même famille linguistique»  (TIDJET, 
2019, P. 03). 
3    Indigène = agmur, OULHAJ, Lahcen. OUDADESS, Mohammed, 
Vocabulaire Amazigh Moderne-Asawaliw Amazigh Atrar, Tamaziɣt-
Tafransist-Taɛrabt, p 125. 
4    « Le libyque est un système d’écriture qui semble être autochtone ; 
néanmoins, les Berbères se sont probablement inspirés des Puniques et leur 
ont emprunté le principe de l’écriture, mais pas les signes alphabétiques eux-
mêmes »(Tidjet, 2006, P. 36) . 
5  Aɣidud : deg tantala tacawit, yemmal-d iẓerwan d yisbaddaden 
yettwanejren deg teglest, qqimen-d almi d ass n wass-a, mmalen-d 
tiɣermiwin d yiɣerfan n zik. 
6 Ad tafem iḍriṣen iqburen i d-yegmer Chabot deg uɣbalu-nnes : Recueil des 
inscriptions libyques rédigé et publier par J- B. CHABOT, Imprimerie 
Nationale, Paris, 1941. 

 ھبشت لا ةغل نولمعتسیو ،فحاوزلا نم اھھبشی امو يلاحسلاو نیباعثلا ىلع فوھكلا ناكس ىذغتی" 7
 )125 ةحفص ,2003 ,بیوذلا(  "...اتاوصأ نوردصی ثیح ىرخأ ةغل يأ
 ،يبیصنلا لقوح نب مساقلا يبأ( "ربربلا نم فئاوط اھنكسی ةیداب بناج لك نم اھب فوطیو" 8

 .)69 ةحفص ،1992
 

https://ultraalgeria.ultrasawt.com/

 امنیب ،لیبنلا ملاكلا يأ ،غیزمأ لاوا مسا اھیلع قلطت ةدحاو ةغل لمعتست بوعشلا هذھ نا " 09
 ،تاغللا يقاب نع ةفلتخملاو ةزاتمملا ةلیصلأا ةیقیرفلاا ةغللا يھو ،ةیربربلا ةغللاب برعلا اھیمسی
 ةقرافلأا نأ ىلع كلذب ضعبلا لدتسا […] ةیبرعلا ةغللا تادرفم ضعب ىلع ةلمتشم تناك املو
 هذھ نا نودكؤی فلاخملا يأرلا راصنأ نكلو ،انفلسأ امك نمیلا ناكس مھو نییئبسلا ىلا نومتنی
 ةحفص ،1983 ،نازولا دمحم نب نسحلا( .ایقیرفا ىلا اوءاج امدنع برعلا اھلخدأ امنا تادرفملا

34(. 
10« Les Berbères ont su affronter les vicissitudes de la vie et se sont adaptés 
à chaque fois aux différentes situations qu’ils ont eu à affronter pour rester 
eux-mêmes et garder ce qu’ils ont d’essentiel, leur identité » (TIDJET, 
Comparaison des valeurs sémantique des lexiques français et kabyle, 2023, 
P. 40). 

